
ლანჩხუთის	მუნიციპალიტეტის	საკრებულოს	რიგგარეშე	სხდომის
ოქმი	N15

ქ.	ლანჩხუთი
20.	12.	2024	წელი

საკრებულოს	 სხდომას	 ესწრებოდნენ:	 ლანჩხუთის	 მუნიციპალიტეტის	 საკრებულოს
თავმჯდომარე	 ბესიკ	 ტაბიძე,	 საკრებულოს	 თავმჯდომარის	 პირველი	 მოადგილე	 ემზარ
თევდორაძე,	 საკრებულოს	 თავმჯდომარის	 მოადგილეები	 გიორგი	 ჩახვაძე	 და	 ვერიკო
კვირკველია,	 საკრებულოს	 სოციალურ	 საკითხთა,	 განათლების,	 კულტურისა	 და
ახალგაზრდულ	 საქმეთა	 კომისიის	 თავმჯდომარე	 კარლო	 კვიტაიშვილი,	 საკრებულოს
საფინანსო-საბიუჯეტო	 კომისიის	 თავმჯდომარე	 ალექსანდრე	 მახათაძე,	 საკრებულოს
სივრცით-ტერიტორიული	დაგეგმარებისა	და	 ინფრასტრუქტურის	 კომისიის	 თავმჯდომარე
გიორგი	 იმნაიშვილი,	 საკრებულოს	 იურიდიულ	 საკითხთა	 და	 ეთიკის	 კომისიის
თავმჯდომარე	გიორგი	ხელაძე,	საკრებულოს	ფრაქცია	,,ქართული	ოცნება-დემოკრატიული
საქართველოს“	 თავმჯდომარე	 ია	 მოქია,	 საკრებულოს	 წევრები	 (სარეგისტრაციო
ფურცელი	 თან	 ერთვის),	 საკრებულოს	 აპარატის	 პირველი	 რანგის	 პირველადი
სტრუქტურული	 ერთეულის	 ხელმძღვანელი	 (აპარატის	 უფროსი)	 ნინო	 ძიძიგური,
საკრებულოს	 აპარატის	 მეორე	 რანგის	 მეორადი	 სტრუქტურული	 ერთეულის
ხელმძღვანელი	 ნანა	 ბზეკალავა,	 საკრებულოს	 აპარატის	 მესამე	 რანგის	 პირველი
კატეგორიის	უფროსი	სპეციალისტი	მარიამ	კუპრაძე,	საკრებულოს	აპარატის	მესამე	რანგის
პირველი	 კატეგორიის	 უფროსი	 სპეციალისტი	 იურიდიულ	 საკითხებში	 რუსუდან
გვარჯალაძე,	 საკრებულოს	 აპარატის	 მესამე	 რანგის	 პირველი	 კატეგორიის	 უფროსი
სპეციალისტი	საზოგადოებასთან	ურთიერთობის	საკითხებში	ლაშა	სარჯველაძე.

მოწვეული	სტუმრები:	 ლანჩხუთის	 მუნიციპალიტეტის	 მერი	 ალექსანდრე	 სარიშვილი,
მერიის	საფინანსო-საბიუჯეტო	სამსახურის	უფროსი	როლანდ	ლაშხია.

საკრებულოს	თავმჯდომარემ,	ბესიკ	ტაბიძემ	 აღნიშნა,	რომ	რიგგარეშე	 სხდომა	 მოწვეულ
იქნა	 მუნიციპალიტეტის	 მერის	 ინიციატივით,	 რათა	 დროულად	 იქნას	 გადაწყვეტილი
მუნიციპალიტეტისათვის	მნიშვნელოვანი	საკითხი.

საკრებულოს	თავმჯდომარემ	ბესიკ	ტაბიძემ	სხდომას	გააცნო	დღის	წესრიგი:

1.	 „ლანჩხუთის	 მუნიციპალიტეტის	 2024	 წლის	 ბიუჯეტის	 დამტკიცების	 შესახებ“
ლანჩხუთის	 მუნიციპალიტეტის	 საკრებულოს	 2023	 წლის	 22	 დეკემბრის	 N22
დადგენილებაში	 ცვლილების	 შეტანის	 თაობაზე“	 ლანჩხუთის	 მუნიციპალიტეტის
საკრებულოს	 დადგენილების	 მისაღებად	 ადმინისტრაციული	 წარმოების	 დაწყების
შესახებ“	 ლანჩხუთის	 მუნიციპალიტეტის	 საკრებულოს	 განკარგულების	 დამტკიცების
თაობაზე.

/მომხსენებელი	როლანდ	ლაშხია/



დღის	 წესრიგის	 პირველი	 საკითხი:	 „ლანჩხუთის	 მუნიციპალიტეტის	 2024	 წლის
ბიუჯეტის	დამტკიცების	შესახებ“	ლანჩხუთის	მუნიციპალიტეტის	საკრებულოს	2023	წლის
22	 დეკემბრის	 N22	 დადგენილებაში	 ცვლილების	 შეტანის	 თაობაზე“	 ლანჩხუთის
მუნიციპალიტეტის	 საკრებულოს	 დადგენილების	 მისაღებად	 ადმინისტრაციული
წარმოების	 დაწყების	 შესახებ“	 ლანჩხუთის	 მუნიციპალიტეტის	 საკრებულოს
განკარგულების	 პროექტი	 სხდომას	 გააცნო	 მერიის	 საფინანსო-საბიუჯეტო	 სამსახურის
უფროსმა	როლანდ	ლაშხიამ.	 მან	განმარტა,	რომ	საქართველოს	მთავრობის	 2023	 წლის
28	დეკემბრის	 N2400	 განკარგულებაში	 საქართველოს	 მთავრობის	 მიმდინარე	 წლის	 10
დეკემბრის	 N1785	 განკარგულებით	 შესული	 ცვლილებებით,	 სტიქიური	 მოვლენების
შედეგების	 სალიკვიდაციო	ღონისძიებების	 განხორციელების	 მიზნით	 მუნიციპალიტეტს
დამატებით	 გამოეყო	 3	 000	 000	ლარი,	 რომელიც	 მიიმართება:	 შიდა	 გზების,	 სანიაღვრე
არხების	 და	 ხიდების	 რეაბილიტაციაზე	 2	 350	 000	 ლარი,	 გაბიონების	 მოწყობის
სამუშაოების	 დაფინანსებაზე	 650	 000	 ლარი.	 საქართველოს	 მთავრობის	 2023	 წლის	 28
დეკემბრის	 N2400	 განკარგულებაში	 მიმდინარე	 წლის	 დეკემბრის	 განკარგულებით
შესული	 ცვლილებებით	 მუნიციპალიტეტს	 დამატებით	 გამოეყო	 1	 119	 486	 ლარი	 და
მიიმართება	გზების	სარეაბილიტაციო	სამუშაოებზე.

შემოსული	წერილების	განხილვის	შედეგად	მიზანშეწონილია	დამტკიცებული	ასიგნების
ფარგლებში	განხორციელდეს:	სპორტის	ხელშეწყობის	პროგრამის	სხვა	ხარჯების	მუხლის
500	ლარით	 შემცირების	 ხარჯზე	 გაიზარდოს	 კულტურის	 ხელშეწყობის	 პროგრამის	 სხვა
ხარჯების	მუხლი	500	ლარით,	ახალგაზრდული	მხარდაჭერის	პროგრამის	გრანტის	მუხლის
1500	ლარით	შემცირების	ხარჯზე	გაიზარდოს	სუბსიდიის	მუხლი	1500	ლარით.

ა(ა)იპ	საზოგადოებრივი	ჯანდაცვის	ცენტრის	შრომის	ანაზღაურების	მუხლის	1700	ლარით
შემცირების	ხარჯზე	გაიზარდოს	საქონელი	და	მომსახურების	მუხლი	1700	ლარით.

ა(ა)იპ	 ლანჩხუთის	 მუნიციპალიტეტის	 კულტურის	 დაწესებულებათა	 გაერთიანების
შრომის	ანაზღაურების	მუხლის	2050	ლარით	შემცირების	ხარჯზე	გაიზარდოს	სოციალური
უზრუნველყოფის	მუხლი	2050	ლარით.

ა(ა)იპ	 კეთილმოწყობისა	 და	 მომსახურების	 ცენტრის	 წყლის	 სისტემის	 ექსპლუატაციის
სხვა	 დანარჩენი	 საქონელი	 და	 მომსახურების	 მუხლი	 შემცირდეს	 20000	 ლარით,
არაფინანსური	 აქტივების	 ზრდის	 მუხლი	 12000	ლარით,	დასუფთავებისა	და	 ნარჩენების
გატანის	 არაფინანსური	 აქტივების	 მუხლი	 10000	 ლარით,	 სადღესასწაულო
ღონისძიებების	 არაფინანსური	 აქტივების	 მუხლი	 5000	 ლარით,	 შემცირების	 ხარჯზე
გაიზარდოს	 დასუფთავებისა	 და	 ნარჩენების	 გატანის	 შტატით	 მომუშავეთა	 შრომის
ანაზღაურების	მუხლი	8500	ლარით,	სხვა	დანარჩენი	საქონელი	და	მომსახურების	მუხლი
30800	 ლარით,	 გარე	 განათების	 ქსელის	 ექსპლუატაციის	 შტატით	 მომუშავეთა	 შრომის
ანაზღაურების	ფონდი	 გაიზარდოს	 700	ლარით,	 სადღესასწაულო	ღონისძიებების	ოფისი
მუხლი	გაიზარდოს	7000	ლარით.

აღნიშნული	ცვლილებები	უნდა	აისახოს	2024	წლის	ბიუჯეტში.

მუნიციპალიტეტის	 მერმა	 ალექსანდრე	 სარიშვილმა	 განმარტა,	 რომ	 აღნიშნული
ცვლილებები	 ხორციელდება	 შიდა	 მონაცვლეობის	 ხარჯზე	 და	 ბიუჯეტიდან	 არ	 ხდება
დამატებითი	თანხების	გამოყოფა,	ხოლო	სტიქიური	მოვლენების	შედეგების	სალიკვიდაციო
ღონისძიებების	განხორციელების	მიზნით	მუნიციპალიტეტისთვის	გამოყოფილი	3	000	000
ლარი	მიიმართება	შიდა	გზების,	სანიაღვრე	არხების	და	 ხიდების	რეაბილიტაციაზე.	 ჯამში
დადებულია	24	000	000	ლარის	ხელშეკრულებები,	რომლის	წილიც	არის	ეს	3	000	000	ლარი
და	 მიმდინარე	 წელს	 მაქსიმალურად	 უნდა	 იქნეს	 ათვისებული,	 ხოლო	 დანარჩენი	 თანხა
გამოიყოფა	შემდეგ	წელს.

საკრებულოს	წევრების	მიერ	განკარგულების	პროექტთან	დაკავშირებით	სხვა	შენიშვნები
და	წინადადებები	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	განკარგულების	პროექტს.

კენჭისყრას	ესწრებოდა	საკრებულოს	18	წევრი.
მომხრე	საკრებულოს	18	წევრი,	წინააღმდეგი	არც	ერთი.



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

მიღებულ	იქნა	განკარგულება	N57(20.12.2024).

ამით	საკრებულოს	რიგგარეშე	სხდომამ	მუშაობა	დაასრულა.

ბესიკ	ტაბიძე

ლანჩხუთის	მუნიციპალიტეტის	საკრებულო-
საკრებულოს	თავმჯდომარე






